
Shri Ganesha Stuti Shaktikrita

ஶக்திக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ஶக்திருவாச ।
விக்⁴நேஶாய நமஸ்துப்⁴யம் ப⁴க்தவிக்⁴நவிநாஶிநே ।
அப⁴க்தாநாம் விஶேஷேண விக்⁴நகர்த்ரே நமோ நம:॥ 45॥
க³ணேஶாய க³ணாநாம் வை பாலகாய பராத்மநே ।
கு³ணரூபாய ஸர்வத்ர ஸம்ஸ்தி²தாய நமோ நம:॥ 46॥
அமேயஶக்தயே சைவாமேயமாயாப்ரசாலக ।
மாயாஹீநஸ்வரூபாய மாயிப்⁴யோ மோஹதா³யிநே ॥ 47॥
ப்³ரஹ்மப்⁴யோ ப்³ரஹ்மதா³த்ரே தே ப்³ரஹ்மணஸ்பதயே நம: ।
ப்³ரஹ்மணே ப்³ரஹ்மரூபாய ஹேரம்பா³ய நமோ நம:॥ 48॥
கர்மணாம் ப²லதா³த்ரே தே கர்மணாம் கர்மதா⁴ரக ।
கர்மயோக³ஸ்வரூபாய பரேஶாய நமோ நம:॥ 49॥
ஜ்ஞாநாநாம் ஜ்ஞாநரூபாய ஜ்ஞாநிநாம் ஜ்ஞாநதா⁴ரிணே ।
ஸதா³ ஜ்ஞாநவிஹீநாய ஜ்ஞாநயோகா³ய தே நம:॥ 50॥
ஸமாய ச ஸ்வரூபாய ஸமேப்⁴ய:ஸாம்யதா³ய தே ।
ஆநந்தா³நந்த³கந்தா³ய ஸமஹீநாய தே நம:॥ 51॥
ஸஹஜாய விஹீநாய ஸஹஜை:ஸஹஜாத்மநே ।
ஸஹஜாநாம் து யோகா³ய நிர்மோஹாய நமோ நம:॥ 52॥
ஸ்வாநந்தா³ய ஸதா³ஸ்வாநந்தா³நாம் ஸ்வாநந்த³மூர்தயே ।
மாயாயுக்தாய தே³வேஶ ஸர்வாதீ⁴ஶாய தே நம:॥ 53॥
அயோகா³ய ஸதா³ ப்³ரஹ்மநிவ்ரு’த்திம் தா⁴ரிணே நம: ।
அஸம்ப்ரஜ்ஞாதபா⁴வாய லம்போ³த³ர நமோ நம:॥ 54॥
ஶாந்திரூபாய யோகா³ய யோகே³ப்⁴யோ யோக³தா³ய தே ।
சித்தபூ⁴மிவிஹீநாய நமஶ்சிந்தாமணே நம:॥ 55॥
க்ஷமாபராத⁴கம் நாத² விஸ்ம்ரு’த்யா ப்⁴ரமஸம்யுதா ।
அப்ரபூஜ்ய க³ணாதீ⁴ஶ க³தா யோத்³து⁴ம் பராத்பரம் ॥ 56॥

ஶக்திக்ரு’தா ஶ்ரீக³ணேஶஸ்துதி:

அது⁴நா மே வரம் தே³ஹி த்வத்பாத³ரஸதா³யகம் ।
மஹாப⁴க்திப்ரத³ம் நாத² யேநாऽஹம் தோஷிதா த்வயா ॥ 57॥
ஜயம் தே³ஹி க³ணாதீ⁴ஶ மஹிஷஸ்ய வதா⁴ய வை ।
ரதாயை தே³வதே³வேஶ நமஸ்தே பரமேஶ்வர ॥ 58॥
ஏவம் தஸ்யா:ஸம்ஸ்துவத்யா ப⁴க்த்யா ரஸஸமுத்³ப⁴வ: ।
தேந யுக்தா நநர்தைவ ஸாஶ்ருநேத்ரா ப்ரஜாபதே ॥ 59॥
லம்போ³த³ரஸ்தாத்³ரு’ஶீம் ஸ நிரீக்ஷ்யைவ ஜகா³த³ தாம் ।
த்வயா யத்³யாசிதம் தே³வி தத் ஸர்வம் ஸப²லம் ப⁴வேத் ॥ 60॥
(ப²லஶ்ருதி:)
த்வயா க்ரு’தமித³ம் ஸ்தோத்ரம் ப⁴வேத்³ ப⁴க்திரஸப்ரத³ம் ।
அபராத⁴ஸ்ய தே³வேஶி ஸஹநே காரணம் மயி ॥ 61॥
பு⁴க்திம் முக்திம் ப்ரதா³ஸ்யாமி ஸ்தோத்ரேணாऽஹம் ஹி ஸம்ஸ்துத: ।
யம் யம் சிந்தயஸே காமம் தம் தம் தா³ஸ்யாமி நிஶ்சிதம் ॥ 62॥
இதி ஶக்திக்ரு’தா ஶ்ரீக³ணேஶஸ்துதி:ஸம்பூர்ணா ॥
-॥முத்³க³லபுராணம் பஞ்சம: க²ண்ட:³ । அத்⁴யாய: 13 । 5.13। 45-62॥
- .. mudgalapurANaM pa nchamaH khaNDaH . adhyAyaH 13 . 5.13. 45-62..

